
				এই পৃষ্ঠাটোৰ বৈধকৰণ হৈছে
(৩)





ধৰমত মতি ৰাখি বলত সত্যৰ,

কৰোঁ যদি ৰাজ-সেৱা কল্যাণ দেশৰ,

কৰোঁ যদি প্ৰিয় কাৰ্য্য বিভুৰ সাধন,

বিভুত অচলা ভক্তি, সাৰ্থক জীৱন।








⸺⸺
নৱবৰ্ষ। 

১








নৱ বৰষৰ নবীন সঙ্গীত,
 উলাহ অথিৰ প্ৰাণ,

ভবিষ্য আশাৰ মোহিনী প্ৰতিমা
 শুনায় মধুৰ গান।






২


অসীম অনন্ত কালৰ সাগৰ,
 জনম নজনা ঠাই,

মৰণ ক’ত নো সিও অগোচৰ,
 —আগ-গুৰি একো নাই।






৩


অনন্ত সাগৰ গৰজিছে সদা,

ঢউৰ ওপৰে ঢউ,

তাৰে এটি ঢউ মাৰ গল আজি

কামৰ একোকে নউ!

	        এই পৃষ্ঠাটো আন ভাষাত উপলব্ধ নহয়।

